
                                          Ներածություն     

 

                                                                             «Ուսուցիչը ապրում է այնքան  

                                                                                     ժամանակ, քանի դեռ  սովորում  

                                                                                     է, հենց որ դադարում է սովորել, 

                                                                                    ուսուցիչը մահանում է նրա մեջ» 

                                                                                                                Կ.Դ. Ուշինսկի 

 

              Համագործակցային ուսուցումը մի տեխնոլոգիա է, որի միջոցով գերազանց 

հաղորդակցություն է ձևավորվում սովորողների միջև  և ստեղծվում է ակտիվ 

թիմային աշխատանք: Համագործակցային ուսուցումը կատարվում է փոքր 

խմբերով, որտեղ տարբեր մակարդակի աշակերտներ են մասնակցում: 

               Այս հետազոտական աշխատանքի հիմնական նպատակն է   ցույց տալ,  որ  

թիմային   աշխատանքը «Խճանկար» մեթոդով մասնավորապես ունի     դրական        

ազդեցություն սովորելու գործընթացում, քանի որ այն ստեղծում է մի միջավայր, 

որտեղ սովորողները սովորեցնում և բացատրում  են  միմյանց  անհասկանելի 

երևույթները,    հասկացությունները և այլն: Այն ամրապնդում է նոր 

տեղեկատվությունը կամ գիտելիքը և խրախուսում է աշակերտներին արժևորել 

թիմային աշխատանքը և հասնել առավել բարձր արդյունքների՝ ձևավորելով 

այնպիսի հմտություններ, որոնք կարևոր են հետագա մասնագիտական 

գործունեության համար: Նրանք դառնում են ավելի պատասխանատու, վերահսկում 

են ժամանակը, ավելի արդյունավետ են պլանավորում հետագա աշխատանքները: 

               Թիմային աշխատանգի շնորհիվ աշակերտները զարգացնում են միմյանց 

հետ շփվելու և հաղորդակցվելու կարողությունները՝ օտար լեզվի դասավանդման 

կարևոր, եթե ոչ ամենակարևոր նպատակը: Ուսուցիչը պետք է   խրախուսի խմբի 

բոլոր անդամների ակտիվ մասնակցությունը, օժադանկի սովորողներին 

անհրաժեշտության դեպքում: Համագործակցային ուսուցման մեթոդների կիրառումը 

ժամանակատար է: Երբեմն աշակերտները  վիճաբանում են  որոշումներ 

կայացնելիս, 

նրանց ընկալումները տարբեր են, արդյունքնում ուսուցչի օգնությամբ են հանգում 

ճիշտ եզրակացության: 

               Թիմային աշխատանքը, որը համագործակցային ուսուցման հիմնական ձևն 

է, օգնում է յուրացնել համեմատաբար բարդ լեզվական նյութեր․ օրինակ՝ «Ուրիշի  

ուղղակի և անուղղակի խոսք» թեման ուսումնասիրելիս, սովորողները թիմային 

աշխատանքով յուրացնում են այն՝ համեմատվելով մայրենի լեզվի կամ այլ լեզվի հետ 

միմյանց մանրակրկիտ  բացատրելով: 

               «Խճանկար» առաջադրանքը կարող է կիրառվել տարբեր ձևերով, օրինակ՝ 

սովորողները կարող են տրված տեքստից տարբեր հատվացներ կարդալ, 

ուսումնասիրել  ուշադրության  արժանի  ոլորտները,   օրինակ՝ տեքստի բառա-

պաշարը, քերականությունը, հիմնական գաղափարները, ոճը և այլն: Այս մեթոդի 

կիրառումը ենթադրում է խմբային աշխատանք, ընդ որում խմբերից յուրաքանչյուրը 

պատասխանատվություն է կրում առաջադրված թեմայի կոնկրետ ոլորտի 

ուսումնասիրության համար: Հատվածների ընթերցանությունից հետո տեղի է 

ունենում սովորողների վերախմբավորում, որը նրանց հնարավորություն է տալիս 

համեմատել իրենց գրառումները, քննարկել տեղեկություններն ու իրենց 

կարծիքները: 

                Գլուխ  1 ՝ Սովորողների   խոսքային   կարողություններին 

ներկայացվող     պահանջները 

 

                  Հանրակրթական դպրոցներում «օտար լեզու» առարկայի 

դասավանդումը նպատակաուղղված է հիմնականում սովորողների 

հաղորդակցական իրազեկության ձևորմանը, որը ներառոմ է հետևյալ 

բաղադրիչները. 

 Լեզվական կարողություն (հնչյունաբանական, ողղագրական, 

ուղղախոսական, բառապաշարային, քերականական) 

 Խոսքային կարողություն (ունկնդրել, խոսել, կարդալ, գրել)  

 Հանրամշակութային կարողություն (եզրագիտական քիտելիքներ 

ուսումնասիրվող լեզվի մասին, լեզվակիր ժողովրդի մշակույթի, 

սովորույթների, բարեկիրթ խոսքի կանոնների իմացություն) 

 Գործաբանական կարողություն 

 Ուսումնական կարողություններ (սովորելու ունակություն) 

 Փոխհատուցման կարողություն: 

          Այսպիսով՝ կարելի է առանձնացնել «օտար լեզու» առարկայի  

հիմնական բովանդակային հետևյալ ուղղությունները. 

 Լեզվական գիտելիքներ և հմտություններ 

 Հաղորդակցական խոսքային կարողղություններ 

 Հանրամշակութային գիտելիքների և կարողությունների զարգացում։ 

                    Այս ուղղությունները սերտորեն փոխկապակցված են, օրի-

նակ՝հաղորդակցական կարողությունների  ձևավորումը          ենթադրում է      

լեզվա-կան միջոցների տիրապետում և դրանց գործածում՝ ունկդրելու, խոսելու, 

կարդալու և գրելու ժամանակ: 

                    Օտար լեզվի ուսուցումը պետք է ապահովի աշակերտների 

գիտելիքների, հմտությունների և կարողությունների աճը տարրական, միջին 

դպրոցներին ներկայացվող եռամակարդակ չափորոշիչների պահանջներին և 

խոսքային գործունեության տեսակներին համապատասխան: 

                        Գլուխ   2 ՝   Ընթերցանությունը  

            

 

                    Ընթերցանությունը, որպես խոսքային գործունեության տեսակ,  ունի  իր  

յուրահատուկ   հաղորդակցական  խնդիրը,  այն  տեղեկատվություն    ստանալու 

աղբյուր է: Այն ենթադրում է առնվազն հետևյալ     հիմնական կարողությունները.                                                                                                                                                                                                                                                                                                                                                                                                                                                          

 Ընդհանուր բովանդակության ընկալում 

 Տեղեկատվության որոնում 

 Բովանդակության ամբողջական և մանրամասն ընկալում։ 

                   Դպրոցում ուսուցման խնդիրն է լուռ ընթերցելու կարողությունների 

ձևավարումն  ու զարգացումը: Բարձրաձայն ընթերցանությունը  անցումային փուլ է 

դեպի լուռ ընթերցանություն: 

                    Բառարանով և առանց բառարանի ընթերցելու ձևերը կախված են 

ընթերցանության  տարբեր տեսակներից: Առանց բառարանի ընթերցումը կիրառվոմ 

է հիմնականում յուրացված լեզվական նյութից կազմված տեքստեր ընթերցելու 

դեպքում , որոնք սովորողները կարող են հասկանալ անմիջապես: 

                     Բառարանով ընթերցումը կիրառվում է հասարակական-քաղաքական, 

գիտահանրամատչելի, ինչպես նաև գեղարվեստական գրականության տեքստեր 

ընթերցելիս: Առանց բառարանի հասկացվող տեքստերի ընթերցումը նախատեսվում 

է բոլոր դասաններում: 

                     Միջին դպրոցոմ ուսուցման ընթացքում ուշադրություն է  դարձվում 

ընթերցածի բովանդակության ընկալմանը: 

                     Սովորողները պետք է կարողանան նաև լուռ կարդալ և հասկանալ 

համապատասխան գեղարվեստական և  գիտահանրամատչելի գրականությունից 

ընթրված տեքստեր, որոնք  կարող են պարունակել նաև անծանոթ բառեր, որոնց 

իմաստը հնարավոր  է  բացահայտել բառակազմական կաղապարների հիման վրա, 

ինչպես նաև համատեքստում կամ մայրենի և օտար լեզուների միջև եղած բառերի 

նմանության հիման վրա: 

                      Հիմնականում տարբերակվում է լուռ  ընթերցանության երեք տեսակ. 

Ա) ընթերցանություն՝ ընդհանուր բովանդակությունն ընկալելու 

նպատակով (ծանոթացնող ընթերցանություն), որը ներառում է հետևյալ 

կարողությունները՝ 

 Որոշել տեքստի ժանրը                                    

 Որոշել տեքստի թեման 

 Հեղինակի մասին ընդհանուր տեղեկատվություն քաղել 

 Որոշել գաղափարը և մտահղացումը 

 Տարբերակել գլխավոր  մտքերն ո փաստերը՝ անտեսելով 

երկրորդականները: 

Բ) ընթերցանություն՝ տեղեկատվության որոնման նպատակով, որը 

ներառում է հետևյալ կարողությունները. 

 Տեքստում փնտրել, գտնել և ընտրել հաղորդակցական խնդրին 

համապատասխան, որոշակի թեմային առնչվող կամ իրեն անհրաժեշտ 

տեղեկատվությունը. 

 Հասկանալ տեքստի գլխավոր իմաստը և ընտրել իրեն անհրաժեշտ 

փաստերը (գործող անձանց անունները, իրադարձությունների տեղը, 

ժամանակը, պատճառը, հետևանքը և այլն). 

 Տվյալներ հավաքել տեքստի տարբեր մասերից կամ տեղեկատվական 

տարբեր աղյուրներից (ԶԼՄ-ներ, համացանց, տեղեկատվական 

զրականություն և այլն). 

 Տեքստից դուրս բերել հիմնական գաղափարները և դրանք 

հիմնավորող փաստարկները. 

 Համակարգել, դասակարգել տեքստից ընտրած տեղեկատվությունը, 

տվյալները: 

Գ) ընթերցանություն՝ բովանդակության ամբողջական և մանրամասն 

ընկալման նպատակով, որը պետք է զարգացնի հետևյալ 

կարողությունները՝ 

 Ամբողջովին ու մանրամասն հասկանալ և վերլուծել տեքստի 

բովանդակությունը՝ տարբերակելով գլխավոր և երկրորդական 

փաստերը. 

 Հասկանալ տեքստի բառերի, առանձին նախադասությունների, 

հատվածների, պարբերությունների միջև եղած իմաստային կապերը. 

 Հասկանալ որևէ խնդրի հիմնավորման փաստարկները, հիմնական 

եզրահանգումներն ու մանրամասները. 

 Հասկանալ և բացահայտել շարադրանքի պատճառահետևանքային 

կապերը. 

 Զատորոշել փաստերը հեղինակի կարծիքից 

 Հարցեր ձևակերպել տեքստի վերաբերյալ և պատասխանել հարցերին 

 Զուգահեռներ անցկացնել, նկատել և գիտակցել մայրենի և օտար 

լեզուների նմանություններն  ու տարբերություններն  

 Բացահայտել, վերլուծել, մեկնաբանել, թարգմանել տեքստի բովան-

դակությունը 

 Տեքստի հիման վրա սեփական եզրահանգումներ անել 

                      Գլուխ   3 ՝      ԽՃԱՆԿԱՐ   (Ջիգսո) 

 

                  «Խճանկար» (Jigsaw) ուսուցման մեթոդ, որը հայտնագործվել  է 1971 

թվականին Տեխասի համալսարանում ամերիկացի սոցիոլոգ և հոգեբան Էլիոթ 

Արոնգոնի կողմից: Նպատակն էր կազմալուծել  ռասայական խմբավորումները բռնի 

կերպով ինտեգրված դպրոցներում:  

                    «Խճանկար» կամ Ջիգսո անվանումն ինքնին բնութագրում է մեթոդը: 

Աշակերտները համագործակցային խմբերով միևնույն թեմայի շուրջ աշխատում են 

առանձին ողղություններով: Բոլոր խմբերի գործունեության արդունքները 

միավորվում և դառնում են ողջ դասարանի սեփականությունը: Այսպիսով՝ նյութն 

ուսումնասիրվում է հատվածաբար կամ տարբեր կողմերից, ապա պատկերն 

ամբողջանում է, երբ միավորում են խմբային աշխատանքների արդյունքները: 

                    Մեթոդին բնորոշ առանձնահատկություններից է այն, որ սովորողները 

մեծ պատասխանատվություն են կրում միմյանց ուսումնառության համար, հանդես 

են գալիս և' սովորողի, և'սովորեցնողի դերերում: 

 

                                             Մեթոդի նպատակները. 

1. նպաստել առաջադրված նյութը տարբեր կողմերից ուումնասիրելուն՝  

անդրադառնալով թեմային առնչվող տարբեր ոլորտներին, 

2. նույն նյութի մասին տարբեր աղբյուրներ ուսումնասիրելու հնարավորություն 

ընձեռել, 

3. ընկերների հետ համագործակցելով՝ օգնել գտնելու առաջադրված հարցերի 

պատասխանները, 

4. մշակել փորձագիտական կարողություններ՝ ըստ տրված  նյութի, 

ամբողջացնել  և հաղորդել տեղեկատվությունը, 

5. հնարավորություն ստեղծել միաժամանակ դառնալու և'սովորող, և' 

սովորեցնող, 

6. նոր նյութը յուրացնել արդեն դասարանում: 

 «Խճանկարը» համագործակցային ուսուցման մեթոդ է, կիրառության ժամանակ 

աշակերտները խորամուխ են ուսումնական նյութի որոշակի հատվածի, 

որոշակի դրույթների, որոշակի հիմնախնդիրների մեջ և դրանց ուսուցանմանը 

դասընկերներին:      

                                             Խճանկարի փուլերը 

 

                  ՓՈՒԼԸ                                                             ՆԿԱՐԱԳՐՈՒԹՅՈՒՆԸ 

 

 

Նյութի ուսումնասիրություն և 

տեղեկատվության հավաքում 

 

Աշակերտները բաժանվում են հենակետային 

խմբերի: Խմբի յուրաքանչուր անդամ  

դառնում է որևէ ենթաթեմայի փորձագետ:  

Փորձագետները  ուսումնասիրում են իրենց 

ենթաթեման, հավաքում են տեղե-

կատվություն: 

 

Աշխատանք փորձագիտական 

խմբում 

Փորձագիտական խմբերի աշակերտները 

համեմատում և հարստացնում են իրենց 

նյութերը: 

Աշխատանք ուսումնական 

խմբում 

Յուրաքանչյուր փորձագետ հենակետային 

խմբի  մյուս  անդամներին   սովորեցնում է իր 

ենթաթեման: 

Ավարտական աշխատանք Աշակերտները անհատական ստուգողական 

են       հանձնում      ամբողջ   թեմայից: 

Ամփոփում Արդունքներն ամփոփում են ըստ անհատա-

կան և խմբային ցուցանիշների: 

 

 

                       Գոյություն ունեն մեթոդի տարբերակներ. 

                                                       «Խճանկար» -1 

 

1. Թեման բաժանել առանձին ամբողջական մասերի՝հատվածների:Կարևոր է 

առաջադրանքը կատարելիս հաշվի առնել աշակերտների գիտելիքները և, եթե 

անհրաժեշտ է, ընտրել տարբեր   բարդության ու հագեցվածության 

հատվածներ: 

      2. Ստեղծել չորս – հինգ հոգուց բաղկացած համագործակցային խմբեր  

(նպատակային խմբեր ձևավորելիս հնարավորության դեպքում հաշվի առնել 

սովորողների հետաքրքրություններն ու ցանկությունները):   

      3. Համագործակցային խմբերում մասնակիցներին համարներ են տրվում 

(1,2,3,4…)      

     4.  Նույն համարները կրող մասնակիցները միավորվում են նոր փորձագիտական 

խմբերում (1.1, 1…; 2.2, 2… և այլն): Յուրաքանչյուր  փորձագիտական  խմբի  

տրվում    է    առանձին առաջադրանք  ( օրինակ՝  եթե նյութը հատվածների է 

բաժանվել փորձագետների 1-ին  խումբը  կաշխատի նյութի առաջին հատվածի վրա, 

2-րդ խումբը՝ երկրորդի և այլն): Խմբային աշխատանքների ընթացքը կախված է  

հատվածի, նյութի կամ ուսումնասիրվող ոլորտի առանձնահատկություններից: 

Առանձին դեպքերում սովորողներն իրենք կարող են մշակել իրենց խմբի 

աշխատանքային պլանը: Իսկ սա իր հերթին պայմանավորված է նրանով, թե 

«Խճանկար» մեթոդը դասի ընթացքում կամ ուսուցման մեջ ինչ տևողությամբ է 

կիրառվում: 

 Առաջադրանքը կատարելիս աշակերտները կարող են դասագրքի 

տրված գլխից տարբեր հատվածներ, նույն թեմայի վերաբերյալ 

տարբեր կարճ պատմություններ կամ նույն հեղինակի այլ 

պատմվածքներ կարդալ: 

 Հանձնարարված թեմայի սահմաններում  կարող են հետազոտել 

ուշադրության արժանի տարբեր ոլորտներ, օրինակ՝ էկոլոգիական 

խնդիրներ ուսումնասիրելիս կարող են քննել օզոնի շերտի 

քայքայման ազդեցութունը բույսերի վրա, եղանակի կտրուկ  

փոփոխությոնների հետևանքները, բնական պաշարների սպառման, 

մարդկանց առողջության պահպանման հարցերը: 

 Առանձին հետազոտությունների առարկա կարող են դառնալ 

ժամանակակից մոտեցումները տվյալ հարցի վերաբերյալ: 

 Աշակերտները կարող են այս մեթոդը կիրառել նաև ինքնուրույն 

բնագիտական հետազոտական նախագծեր իրականացնելու համար: 

Այս դեպքում  յուրականչյուր խումբ կամ առանձին մասնակից 

պատասխանատվություն է կրում կոնկրետ ոլորտի ուսումնասիրման 

համար: 

        5. Մեթոդի ամփոփիչ քայլն այն է, որ աշակերտները վերադառնում են 

համագործակծային խմբեր և հաշվետվություն են տալիս խմբին իրենց  

փորձագիտական խմբի ուսումնասիրած նյութի մասին՝ հանդես գալով նաև 

ուսուցանողի, սովորեցնողի դերում. 

 Ներկայացվում են խմբային քննարկումների, աշխատանքների 

արդյունքները, 

 Աշակերտներն իրենց սովորածը սովորեցնում են միմյանց. 

 Միավորվում, ամբողջանում են գիտելիքները:  

     6.  Ամփոփիչ փուլը ամբողջանում է, երբ  համագործակցային խմբերը 2-3 րոպեի 

ընթացքում ամբողջ դասարանին իրենց նախընտրած ձևով ներկայացնում են 

թեման: 

                   Ուսուցիչը թեմայի ամփոփման տարբեր հանձարարություններ կարող է 

տալ («Ո'րն էր ամենակարևորը», «Համառոտ ձևակերպեք թեմայի քլխավոր 

գաղափարը», «Ինչի' վրա խումբն առավելագույն ուշադրություն դարձրեց»...): Այս 

քայլը հնարավորություն է տալիս միևնույն նյութն ամփոփել և գնահատել տարբեր 

տեսանկյուններից և մի քանի անգամ: 

 

 

 

 

                                                            «Խճանկար»-2 

                         Մեթոդի նկարագրությունը 

1.  Աշակերտներն աշխատում են 4 հոգանոց թիմերով (համագործակ- 

ցային  խմբերով): Խմբի անդամներին տրվում  են տարբեր փորձագիտական  

թերթիկներ: Փորձագիտական   թերթիկներում  զետեղված  հարցերը  նպատակ  

ունեն  

ուղղորդելու տվյալ աշակերտի ընթերցանությունը: Թերթիկները տարբեր են, քանի 

որ հետագայում տարբերակվելու են աշակերտների պարտականությունները: Նրանք    

օգնելու են հիմնական խմբին՝ համակողմանի յուրացնելու իրենց վստահված և 

փորձագիտական թերթիկում նշված հատվածը: 

      2. Աշակերտներին տրվում է որոշակի ժամանակ ամբողջ նյութը կարդալու 

համար: Բոլորը պետք է նյութը  կարդան ամբողջությամբ հատուկ ուշադրություն 

դարձնելով այն հատվածներին, որոնք պատասխանում են իրենց փորձագիտական 

թերթիկում նշված հարցերին և համապատասխան գրառումներ անեն: 

      3. Աշակերտները վերախմբավորվում   են ըստ թերթիկների՝ կազմելով 

փորձագիտական խմբեր, որտեղ նրանք քննարկում են թերթիկում նշված հարցերը: 

Յուրաքանչյուր խմբում ընտրվում է քննարկումը վարող անձ: Ուսուցիչն այդ 

ընթաքում շրջում է  խմբերում որպես մասնակից, անհրաժեշտության դեպքում 

պարզաբանումներ անում: 

      4.  Փորձագետները վերադառնում են իրենց նախնական համագործակցային 

խմբերը և ընկերներին սովորեցնում փորձագիտական խմբում յուրացրածը:  

Փորձագետները ոչ միայն զեկուցում, այլև պատասխանում են հարցերին և  

հավաստիանում, որ բոլորը յուրացրել են տվյալ հատվածը: 

      5. Վերջին քայլը գնահատումն է: Ուսուցիչը կարող է առաջարկել աշակերտներին 

գրավոր նշել, թե ինչ ներդրում են իրենք ունեցել խմբի ընդհանուր աշխատանքում: 

                   Մեթոդը կիրառման լայն հնարավորություններ ունի: Այն հավասարապես 

կարող է օգտագործվել բոլոր առարկաների դասերին: Առավել նպատակահարմար է 

կիրառել հատկապես ծավալուն, փաստերով ու տվյալներով հագեցված նութերի վրա 

աշխատելիս: «Խճանկարը» հիմնականում դասի իմաստի ընկալման փուլի մեթոդ է, 

որը, սակայն, իր մեջ ներառոմ է նաև կշռադատման փուլը: 

                                        Գլուխ   4 ՝   Դասի պլան 

                                                                                                                       VII  

դասարան 

                                                           Դասի թեման՝ 

               «Ալանը և Այլմոլորակայինը»  Լ.Գրիգորյան, «Զանգակ» 2019,     էջ 108-109 

 

Դասի տիպ՝                                                                                        Նոր նյութի 

հաղորդման 

Մեթոդ՝                                                                             «Խճանկար», կարճ 

շարադրություն 

Դասի նպատակներ. 

 Կրթական՝ պիտի իմանա վերլուծել, գնահատել գեղարվեստական 

ստեղծագործոթյունը, առանձնացնել հիմնական գաղափարը: 

 Դաստիարակչական՝ նպաստի պատասխանատվության, ընկերասիրության, 

վստահության, արդարության զգացմունքների        ձևավորմանը:         

 Զարգացնող՝ տիրապետի կարդալու հմտություններին, գեղարվերստական 

տարրերը նկատելու կարողություններին, համագործակցային աշխատանքի 

հմտություններին: Գիտակցի ձեռք բերած քիտելիքի կարևորությունը: 

Ուսումնական խնդիրներ. 

 Ծանոթացնել  սովորողներին նոր ուսումնական նյութին: 

 Զարգացնել կարողղություններ, հմտություններ ընթերցելու և ընկալելու 

բառարանով և առանց բառարանի: 

 Ապահովել   միջառարկայական  կապ հայոց լեզու և գրականության 

առարկաների հետ: 

Անհրաժեշտ սարքավարումները՝ գործնական (դասագիրք, տետր, բառարան, 

գրատախտակ, կավիճ, պաստառ, թուղթ, մարկերներ) 

                                                      Դասի ընթացքը. 

1.  Կազմակերպչական մաս՝ տնային աշխատանքի ստուգում ( 3 րոպե) 

      Խթանման փուլ 

2. Խմբերի բաժանում: ըստ տեքստի հատվածների, փորձագիտական  խմբերի 

ընտրություն՝ 4  խումբ :( 3 րոպե) 

3. Յուրաքանչյուր  խումբ կարդում է  տեքստի իր  հատվածը, թարգմանում է և 

գտնում է  իրականությանը չհամապատասխանող երևույթները.                                                    

ա) տիեզերանավ, 

բ)  կիբերկատու, 

գ)  Զոգոլի տարբերվող արտաքին տեսքով ընկերները, 

դ)  Համակարգիչը, որը ցույց  է տալիս, թե ինչ է կատարվում Երկրի վրա: 

( 10  րոպե) 

            Իմաստի ընկալման փուլ 

4. Խմբային աշխատանքի ընթացքում սովորողները փոխում են խմբերը և 

փոխանակում նոր գիտելիքները, սովորեցնում են միմյանց: 

5. Յուրաքանչյուր խումբ իր կարդացած հատվածը նկարում և ներկայացնում է 

մյուս խմբերին: 

6. Խմբերը հորինում են ամբողջ տեքստի վերջաբան՝  5-6 նախադասությամբ: (  

6 րոպե) 

Կշռադատման փուլ 

7. Գնահատում. Խմբերը իրենց ներսում գնահատում են իրենք իրենց՝ բառերով 

բնորոշելով իրենց կատարած աշխատանքը, ապա խմբից մեկը բարձրաձայն 

կարդում է:( 10  րոպե) 

8. Տնային աշխատանքի հանձնարարում: (  3 րոպե) 

            Եզրակացություն   

 

 

                Կրթական համակարգի արդիականացման և տեղեկատվական նոր 

տեխնոլոգիաների դարաշրջանում կրթության որակի խնդիրը գնալով սրվում է: 

Այսպիսով, Հայաստանի Հանրապետության կրթական համակարքը 

հասարակության զարգացման ներկա փուլում ենթարկվում է էական որակական 

փոփոխությունների՝ կապված նոր բարեփոխումների հետ: 

                    Բարեփոխումների հաջողության հիմնական գրավականը ուսուցիչների 

վերապատրաստման և զարգացման իրականացումն է: Սա մասնագիտական 

գիտելիքների, հմտություների և կարողությունների թարմացման մշտական 

գործընթաց է:  Աշակերտին հետաքրքրելու  և նյութը հասկանալի և հետաքրքիր 

ներկայացնելու կարողություն։ Այս որակները պետք է զարգացնել: Ուսոցիչը ոչ միայն 

զինում  է իր աշակերտներին պատրաստի գիտելիքներով, այլ  սովորեցնոմ է դրանք 

հայթայթել տարբեր մեթոդներով: Այն քիտելիքի համար, որ տալիս են ուրիշները, 

վճարում են պղնձով: Իսկ ինքնուրույն ստացած գիտելիքների համար վճարում են 

ոսկով: 

                     Կրթության ավանդական համակարգում ուսուցիչը գտնվում է 

սահմանափակ շրջանակում՝ նա պատրաստի տեղեկատվություն է փոխանցում 

աշակերտին: Իսկ ուսանողը պետք է տիրապետի  որոշակի քանակությամբ 

գիտելիքների, նրա դերը տեղեկատվության պասիվ յուրացումն է: Այստեղ գլխավոր 

դերը խաղում է ուսուցիչը, իսկ աշակերտի դերը երկրորդական է: 

                     Ինտերակտիվ մեթոդների հիմնական առանձնահատկությունը 

ստեղծագործականությունն է ինչպես անհատական, այնպես էլ խմբային 

աշխատանքում: Այժմ աշակերտը ուշադրության կենտրոնում է, իսկ ուսուցիչը իր 

գործունեությունը ուղղում է հետազոտական ծրագրերի իրականացմանը, 

սովորեցնում է աշխատել առաջնային աղբյուրների հետ, մասնակցել դերային 

խաղերի և այլն: 

  «Խճանկար» մեթոդով օտար լեզու սովորեցնելիս երեխաների մոտ 

համագործակցության հմտություններ զարգացնելուց  առաջ անհրաժեշտ է ուշադիր 

ուսումնասիրել      սովորողների   խոսքային          կարողություններին    

ներկայացվող     պահանջներին՝ Գլուխ 1:  Այնուհետև ընթերցանությունը պետք է 

դիտակել որպես տեղեկատվության հիմնական աղբյուր՝ Գլուխ 2: 

                      Գլուխ 3-ում տրվում է «Խճանկար» մեթոդի մանրամասն նկարա-

գրությունը՝ որպես դասի համար մեծ տեքստի բովանդակությունը կարդալու և 

հասկանալու արդյունավետ միջոց: 4-րդ Գլխում տրվում է «Խճանկար» մեթոդի 

գործնական կիրառումը, որը կարող է օգտագործվել նաև այլ ինտերակտիվ 

մեթոդների հետ համատեղ: 

                       Այս հետազոտական աշխատանքում    ընդծվում են  «Խճանկար»   

մեթոդի առավելությունները. 

 նյութի բազմակողմանի և ավելի խոր ուսումնասիրություն 

 խմբային աշխատանքը հեշտացնում է նյութի ընկալումը 

 աշակերտը հանդես է գալիս և՝ սովորողի, և՝ սովորեցնողի դերերում, որն  էլ 

ստիպում է լինել ուշադիր և պատասխանատու 

 ժամանակի ճիշտ և արդյունավետ օգտագործում 

 հաշվետու լինելու կարողության և անձնական պատասխանատվու- 

թյան   ձևավորում 

 նյութը ներկայացվում է բազմապիսի ձևերով, ինչն էլ ընկալման ու կրկնության 

բազմաթիվ հնարավորություններ է ընձեռում 

 մոտիվացիա և հետաքրքրությունների բավարարում 

 նոր նյութի յուրացում դասարանում: 

 

                  Ելնելով վերոգրյալից՝ հանգում ենք այն եզրակացության, որ 

«Խճանկար» մեթոդի շնորհիվ սովորողները զարգացնում են տեքստը կարդալու 

և հասկանալու հմտություններն ու կարողությունները, միմյանց սովորեցնելու, 

փոխօգնության, մտքերի փոխանակման։ Խթանվում  է գիտելիք  ձեռք բերելու 

ցանկությունը: Ուսուցչի   դերը  նպատակաուղղված   և  համակարգված  կերպով  

ոսուցանելն  ու  

զարգացնելն է այս հմտությունները՝ առաջնորդության , ճիշտ  որոշումներ 

կայացնելու, նախագծման հմտություններ և նույնիսկ՝ կոնֆլիկտների լուծում: 

                Մտածված պլանավորելով դասը՝ ուսուցիչը նախապատրաստում  է իր 

աշակերտներին ուսուցման գործընթացին , Ֆիքսում և գնահատում է ոչ միայն 

աշակերտների, այլև իր կատարած աշխատանքը: Միաժամանակ պետք է նշել, 

որ  երեխաներին սովորեցնելով՝ ուսուցիչը նաև թանկարժեք փորձ է կուտակում՝ 

կատարելագործելով իր հմտությունները: 

